
 
 

ARRUNTA 

B KASUA – 2. Zatia 

 

Oharra: Egun guztiak baliodunak dira. 

 

Manuel López Abasolo jaunak, garraiolari profesionala, dibortziatua eta bi 

seme-alabaren (Germán eta Inés) aita izanik, zorra du Bizkaiko Foru 

Ogasunarekin, 2020ko eta 2021eko ekitaldiei dagozkien Balio Erantsiaren 

gaineko Zergaren (BEZ) ikuskapen-aktengatik: guztira, 54.000 euroko kuota, 

15.000 euroko zerga-zehapena eta 3.500 euroko zehapena Lurreko 

Garraioaren Antolamenduari buruzko Legea hausteagatik. 

Manuel jaunak 2016ko azaroaren 30ean testamentua egin zuen, Euskal 

Zuzenbide Zibilari buruzko 5/2015 Legearen arabera, eta 2022ko azaroaren 

15ean hil egin zen. Bere seme Germán utzi zuen jaraunsle, zeinak 

jaraunspena edo herentzia onartu baitzuen: 10.000 euroko kontu korronte 

bat eta 200.000 euroko esleitu beharreko gutxieneko balioa zuen etxebizitza, 

balio hori bat zetorrelarik merkatu-balioarekin, inguruko higiezinen agentziek 

iragarritakoaren arabera. 

 

KONTZEPTUA 

KUOTA/ 

ZEHAPEN 

OSOA (€) 

Berandutze

-INTERESAK 

(€)  

  
ERREKARGUAK 

SARRERAK 

(€) 

GUZTIRA 

(€)   Exekutiboa/ 

premiamendukoa 

(€)   

2020ko eta 

2021eko BEZ-

AREN 

LIKIDAZIOA 

54.000 6.500 

  

10.800 0 71.300 

ZEHAPENA, 

ZFAOren 196. 

ART.  

15.000 1.050 

  

3.000 0 19.050 

ZEHAPENA, 

Garraioaren 

Antolamendua

ri buruzko 

Legea 

hausteagatik   

3.500 0 

  

0 0 3.500 

GUZTIRA 72.500 7.550   13.800 0 93.850 



 

 

2023ko otsailaren 2an, Germánek Foru Ogasunaren jakinarazpen bat jaso 

zuen. Jakinarazpen horretan, aitak Foru Ogasunarekin zituen zorren berri 

eman zioten, eta ordaintzeko agindu zioten, aitaren jaraunslea zelako. 

Germánek ez zuen ezer egin jakinarazpen horren ondorioz. 

Une horretatik aurrera, Germánen ondarearen aurkako premiamendu-

prozedura hasi zen, eta 2023ko maiatzaren 4an azken enbargo-eginbidea 

jakinarazi zitzaion, 71.300 eurokoa. 

 

2023ko maiatzaren 28an, Germánek, ondasun-banantzearen araubidean 

ezkonduta zegoela, erabaki zuen Bilboko Mario Jesús Vallejo - Pineda 

notarioaren bulegora joatea eta bertan Luisa emazteari bere ondasun eta 

eskubide guztiak (herentzian jasotakoak barne) dohaintzan emateko 

eskritura egitea, bere ondarea babesteko eta, horrela, kaudimengabezia-

egoeran geratu zen.  Eskrituran dohaintzan emandakoaren balioa: 400.000 

euro. 

Irizpide hauek hartuko dira kontuan planteatutako galdera bakoitzari 

dagokionez: 

- Araudiaren ezagutza eta interpretazio egokia. 

- Planteamenduaren sistematika. 

- Ideien argitasuna eta ordena. 

- Idatziz adierazteko gaitasuna. 

- Egitatezko egoerarekin zuzenean lotutako ekarpen 

pertsonala. 

 

 

 

 

 

 



 
 

 

 

 

 

ERANTZUN GALDERA HAUEI, ERANTZUNAK ARRAZOITUTA: 

 

 

   

1. Zerga Administrazioak eska al diezaioke Germáni zorra ordaintzeko? Eska 

diezaioke errekarguak ordaintzeko? Zein ondasunekin erantzungo luke? Zer 

zenbateko eska dakioke Germáni? (0,75 puntu) 

 

2. Germánek uste du, jaraunspena onartu izan ez balu, ez lukeela zor horien 

gaineko erantzukizunik izango: Hori horrela da? (0,25 puntu) 

 

3. Posible al da Inés testamentuan ez izendatzea? (1,50 puntu) 

 

4. Dirua biltzeko jarduketarik egin al daiteke Germanen emazte 

Luisaren aurka? Hala bada, noraino irits daiteke jarduketa horren 

bidez? (2,50 puntu) 

 

 

Bilbon, 2024ko apirilaren 30ean 

 

 

 

 


